
Iñu̱ taꞌan ka̱ kivi̱ꞌ 
kuní te̱ ko̱o̱ vi̱koꞌ 
pascua ja̱a̱nꞌ, te̱ ni̱ xa̱a̱
Jesús ñu̱u̱ Betania miiꞌ 
nduꞌu̱ꞌ Lázaro, te̱ ni̱ xiꞌi̱, te̱ ni̱
saṉa̱tiaku ña̱ꞌaꞌ a̱. Sa̱kanꞌ te̱ ni̱ ki̱ꞌi̱n 
María yatinꞌ sav̱a̱ litro xa̱ꞌa̱n 
xavixínꞌ kooꞌ chukuuꞌ, ña̱
nduuꞌ mi̱iꞌ ndiꞌiꞌ nardo, ña̱
ndiaa yaꞌviꞌ kooꞌ chukuuꞌ, te̱ ni̱ saḵaaꞌ 
aꞌ xata̱ꞌ xaꞌa̱ꞌ Jesús, te̱ ni̱ saṉa̱yaaꞌ aꞌ a̱ 
xiinꞌ i̱xiꞌ xíniꞌ aꞌ. Te̱ ni̱ chi̱tuꞌ ka̱niiꞌ ti̱xi̱n vi̱ꞌe̱ ja̱a̱nꞌ 
xiko̱ xa̱ꞌa̱n xavixínꞌ ja̱a̱nꞌ. 



Sa̱kanꞌ te̱, Judas Iscariote, i̱i̱n te̱ uxi̱ uvi̱ ndii, ni̱ xaꞌa̱n 
nda̱tuꞌunꞌ ra̱ xiinꞌ sutu̱ kuuꞌ nu̱uꞌ te̱ saṉa̱kuaꞌa ra̱ Jesús nda̱ꞌaꞌ 
te̱ ja̱a̱nꞌ. Kii̱ꞌ ni̱ xi̱ni̱ so̱ꞌo̱ sutu̱ ja̱a̱nꞌ ña̱ ni̱
kaꞌa̱n te̱ ja̱a̱nꞌ ndii, va̱ꞌa̱ ni̱ ku̱ni̱ ra̱, te̱
ni̱ tax̱i̱ ra̱ kuento ra̱ ña̱ tax̱i̱ ra̱
xu̱ꞌunꞌ nda̱ꞌaꞌ Judas xaꞌa̱ꞌ ña̱
ja̱a̱nꞌ. Sa̱kanꞌ te̱ ni̱ xa̱ꞌaꞌ Judas 
nandukuꞌ ra̱ sa̱a̱ sa̱a̱ ra̱
te̱ saṉa̱kuaꞌa ra̱ Jesús 
nda̱ꞌaꞌ te̱ ja̱a̱nꞌ. 



Te̱ ni̱ sax̱inu̱ te̱ nda̱ꞌaꞌ xaꞌa̱ꞌ a̱ ja̱a̱nꞌ saa̱̱
niiꞌ ni̱ kaꞌa̱n chuunꞌ a̱ xiinꞌ ra̱, te̱ ni̱
xa̱va̱ꞌa̱ ra̱ ña̱ xaxi̱ꞌ xaꞌa̱ꞌ vi̱koꞌ pascua 
ja̱a̱nꞌ. Te̱ kii̱ꞌ nduꞌu̱ꞌ Jesús xixiꞌ a̱ xiinꞌ ra̱
ndii, ni̱ ki̱ꞌi̱n a̱ xita̱ꞌ va̱ꞌa̱, te̱ ni̱ tax̱i̱ a̱ ña̱
chi̱nda̱ni Ndiosí xaꞌa̱ꞌ a̱, te̱ ni̱ saḵuachiꞌ 
ña̱ꞌaꞌ a̱, te̱ ni̱ tax̱i̱ ña̱ꞌaꞌ a̱ nda̱ꞌaꞌ te̱ nda̱ꞌaꞌ 
xaꞌa̱ꞌ a̱ kaꞌán a̱ ndii: ―Ki̱ꞌi̱n ndo̱ꞌ a̱ te̱
ku̱xi̱ ndo̱ꞌ, ña̱ yoꞌoꞌ nduuꞌ 
ñu̱ꞌuꞌ ndeꞌi̱ i̱ ―ni̱
kachi̱ a̱.



Sa̱kanꞌ te̱ ni̱ ki̱ꞌi̱n a̱ i̱i̱n copa, te̱ ni̱ tax̱i̱
a̱ ña̱ chi̱nda̱ni Ndiosí, te̱ ni̱ tax̱i̱
ña̱ꞌaꞌ a̱ nda̱ꞌaꞌ te̱ ja̱a̱nꞌ kaꞌán a̱ 
ndii: ―Ko̱ꞌo̱ sa̱kuuꞌ ndo̱ꞌ teꞌ yoꞌoꞌ. 
Kua̱chi̱ ndii teꞌ naá ti̱xi̱n ña̱ yo̱ꞌo̱ꞌ 
nduuꞌ níiꞌ i̱ ña̱ kuiti̱a̱ xaꞌa̱ꞌ kua̱chi̱
kuaꞌa̱ꞌ ne̱ yivi̱ꞌ, te̱ xiinꞌ ña̱ kaa̱ꞌ taxiꞌ xaꞌaꞌ 
Ndiosí ña̱ chikanduꞌu̱ꞌ a̱ i̱i̱n 
kuento xa̱aꞌ xaꞌa̱ꞌ ni̱a̱ te̱
saṉdoyoꞌ a̱ 
kua̱chi̱ ni̱a̱. 



Te̱ ni̱ kaꞌa̱n tu̱ xto̱ꞌo̱ e̱ꞌ ndii: ―Ko̱to̱ u̱nꞌ, Simón, ña̱ ndi̱va̱ꞌa̱ 
kuuꞌ nu̱uꞌ ndii, xa̱ ni̱ xika̱n nde̱iꞌ a̱ nuu̱ꞌ Ndiosí te̱ ki̱si̱ a̱ ndoꞌó 
nde̱e̱ naa xaaꞌ te̱ yivi̱ꞌ kii̱ꞌ kuu̱nꞌ ra̱ trigo. Ndisu̱ yuꞌu̱ ndii, xa̱ ni̱
kaꞌa̱n ndaꞌvi i̱ xiinꞌ Ndiosí xaꞌa̱ꞌ u̱nꞌ te̱ nä̱ko̱o̱ u̱nꞌ ña̱ i̱ni̱ u̱nꞌ xini 
u̱nꞌ yuꞌu̱. Te̱ kii̱ꞌ na̱ndi̱koꞌ tukuuꞌ u̱nꞌ nuu̱ꞌ i̱chiꞌ i̱ ndii, saṉdi̱e̱ni 
u̱nꞌ ña̱ni̱ u̱nꞌ, ne̱ xikaꞌ i̱chiꞌ i̱ xiinꞌ u̱nꞌ ―ni̱ kachi̱ a̱. Sa̱kanꞌ te̱ ni̱
kaꞌa̱n Pedro xiinꞌ a̱ ndii: 
―Tákuiꞌe, süu̱ꞌ vi̱ꞌe̱ ka̱a̱
kui̱ti̱ꞌ xa̱ yoo tu̱ꞌva̱ i̱ te̱
kuꞌu̱n i̱ xiinꞌ u̱nꞌ.



Süu̱ꞌ ja̱a̱nꞌ ndii, xa̱ yoo tu̱ꞌva̱ tu̱ i̱ nde̱e̱ ku̱vi̱ i̱ xiinꞌ u̱nꞌ ―ni̱
kachi̱ ra̱. Te̱ ni̱ kaꞌa̱n Jesús xiinꞌ ra̱ ndii: ―Pedro, kaꞌán i̱ xiinꞌ 
u̱nꞌ ña̱ kii̱ꞌ kuní ka̱ ka̱na̱ ndu̱chié ndii, xa̱ uni̱ i̱chiꞌ ni̱ kaꞌa̱n u̱nꞌ 
ña̱ xïní u̱nꞌ yuꞌu̱ ―ni̱ kachi̱ a̱. 



Sa̱kanꞌ te̱ ni̱ xa̱a̱ Jesús xiinꞌ 
te̱ nda̱ꞌaꞌ xaꞌa̱ꞌ a̱ i̱i̱n xaanꞌ 
miiꞌ na̱niꞌ Getsemaní, te̱ ni̱
kaꞌa̱n a̱ xiinꞌ ra̱ ndii: 
―Ku̱ndi̱e̱e̱ ndo̱ꞌ yoꞌoꞌ. Na 
kuꞌu̱n i̱ kaa̱ꞌ te̱ kaꞌa̱n i̱ xiinꞌ 
Ndiosí ―ni̱ kachi̱ a̱. kaꞌán a̱ 
ndii: ―Tata yu̱vaꞌ i̱, saḵuuꞌ a̱ 
ku̱vi̱ nuu̱ꞌ yoꞌó. Tä̱xi̱ u̱nꞌ 
ku̱ndo̱ꞌo̱ i̱ tu̱ndoꞌo̱ꞌ chie̱
yoꞌoꞌ, ña̱ nduuꞌ nde̱e̱ naa 
ti̱kui uva̱. Ndisu̱ sä̱a̱ u̱nꞌ ña̱
kuní yuꞌu̱, süu̱ꞌ ja̱a̱nꞌ ndii ña̱
kuní mi̱iꞌ u̱nꞌ ―ni̱ kachi̱ a̱. 



Sa̱kanꞌ na ni̱ xa̱a̱ Judas ja̱a̱nꞌ i̱kanꞌ xiinꞌ i̱i̱n ti̱ꞌvi̱ te̱ xíinꞌ, te̱ ni̱
xa̱a̱ tu̱ te̱ xíinꞌ, te̱ xitoꞌ yu̱kunꞌ kaꞌnuꞌ. Te̱ te̱ ja̱a̱nꞌ ndii, sutu̱
kuuꞌ nu̱uꞌ xiinꞌ te̱ fariseo ni̱ ti̱a̱nu̱ꞌ ña̱ꞌaꞌ. Te̱ ndisoꞌ ra̱
ka̱a̱ tuún xiinꞌ choon tuún a̱ nuu̱ꞌ ra̱, te̱ ndisoꞌ tu̱ ra̱
ichi̱. Te̱ ni̱ saṯu̱xuꞌví i̱i̱n te̱ nda̱ꞌaꞌ xaꞌa̱ꞌ 
Jesús ja̱a̱nꞌ i̱i̱n te̱ xikaꞌ nuuꞌ nuu̱ꞌ 
sutu̱ kaꞌnuꞌ, ni̱ xa̱ꞌndi̱a̱ ra̱ so̱ꞌo̱ 
kua̱ꞌa̱ te̱ ja̱a̱nꞌ. Te̱ ni̱ kaꞌa̱n Jesús 
xiinꞌ ra̱ ndii: ―Xav̱a̱ꞌa̱, vi̱kuii̱n u̱nꞌ 
―ni̱ kachi̱ a̱. Te̱ ni̱ tondi̱a̱ nda̱ꞌaꞌ 
a̱ so̱ꞌo̱ te̱ ni̱ tu̱xuꞌví ja̱a̱nꞌ, te̱ ni̱
saṉdaꞌa ña̱ꞌaꞌ a̱. 



Sa̱kanꞌ te̱ ni̱ ti̱i̱n te̱ ja̱a̱nꞌ Jesús, te̱ ni̱ xan ndi̱a̱ka̱ ña̱ꞌaꞌ ra̱ vi̱ꞌe̱ 
sutu̱ kaꞌnuꞌ. Te̱ Pedro ndii, ni̱ xi̱ku̱ndiku̱n na ra̱ xikaꞌ xikaꞌ 
kuaꞌa̱n ra̱. Te̱ kii̱ꞌ ni̱ na̱ꞌmi̱ te̱ yivi̱ꞌ ñuꞌu̱ nuu̱ꞌ ki̱ꞌe̱ sutu̱
ja̱a̱nꞌ ndii, ni̱ xi̱ku̱ndiee̱ ra̱
xituni̱ꞌ ra̱ saa̱̱ xinundu̱u̱ xiinꞌ 
a̱, te̱ ni̱ xi̱ku̱nduꞌu̱ꞌ tu̱ Pedro 
te̱i̱n te̱ ja̱a̱nꞌ. 



Ikanꞌ te̱ i̱nga̱ te̱ xikaꞌ nuuꞌ 
nuu̱ꞌ sutu̱ kaꞌnuꞌ ja̱a̱nꞌ ni̱
kaꞌa̱n xiinꞌ Pedro ndii: 
―Ni̱ xi̱ni̱ tu̱ yuꞌu̱ yoꞌó xaꞌa̱ꞌ 
ña̱ taṯa̱ xiinꞌ Jesús ―ni̱
kachi̱ ra̱. Te̱ ja̱a̱nꞌ ndii, te̱ i̱i̱n 
kuuꞌ xiinꞌ te̱ ni̱ xa̱ꞌndi̱a̱ Pedro 
soꞌ̱o̱ ja̱a̱nꞌ nduuꞌ ra̱. Te̱ tu̱ku̱ ni̱
ni̱ kaꞌa̱n Pedro ña̱ xïní ra̱ Jesús. Te̱
na ni̱ ña̱ ja̱a̱nꞌ kaꞌán ra̱, te̱ ni̱ ka̱na̱
ndu̱chié. Te̱ kii̱ꞌ ni̱ ke̱ta̱ ra̱ i̱kanꞌ ndii, ni̱
xa̱ku̱ suchiꞌ i̱ni̱ va̱ ra̱. ̱



Sa̱kanꞌ te̱ ni̱ nu̱ta̱ saḵuuꞌ te̱ ñuꞌuꞌ ja̱a̱nꞌ, te̱
ni̱ xan ndi̱a̱ka̱ ra̱ Jesús nda̱ꞌaꞌ Pilato. 
Sa̱kanꞌ te̱ ni̱ nda̱tuꞌu̱nꞌ Pilato Jesús ndii: 
―¿Ñáá yoꞌó nduuꞌ rey nuu̱ꞌ ne̱ judío? 
―ni̱ kachi̱ ra̱. Te̱ ni̱ na̱kui̱i̱n a̱ ndii: ―Xa̱ 
mi̱iꞌ u̱nꞌ ni̱ kaꞌa̱n saḵanꞌ 
―ni̱ kachi̱ a̱. Te̱ ni̱ kaꞌa̱n 
tu̱ku̱u̱ Pilato xiinꞌ ne̱ yivi̱ꞌ 
ja̱a̱nꞌ xaꞌa̱ꞌ ña̱ ni̱ kuni̱ ra̱ sa̱ñaꞌ 
ra̱ Jesús. Ndisu̱ ne̱ ja̱a̱nꞌ ndii, 

soꞌ̱o̱ tiꞌeꞌ ka̱ kaꞌán ni̱a̱ ndii: ―Nuu̱ꞌ 
krusín ku̱xi̱ u̱nꞌ te̱ ñaa̱ꞌ, nuu̱ꞌ krusín 

ku̱xi̱ u̱nꞌ te̱ ñaa̱ꞌ ―ni̱ kachi̱ ni̱a̱. 



Sa̱kanꞌ te̱ ni̱ saṉa̱kuaꞌa ña̱ꞌaꞌ Pilato nda̱ꞌaꞌ te̱
xíinꞌ ra̱ te̱ ku̱xi̱ ña̱ꞌaꞌ ra̱ nuu̱ꞌ krusín. Sa̱kanꞌ 
na ni̱ na̱ka̱ ña̱ꞌaꞌ ra̱ te̱ kuaꞌa̱n ra̱ xiinꞌ a̱. Te̱ ni̱
ke̱ta̱ Jesús i̱kanꞌ niꞌiꞌ a̱ krusín a̱ kuaꞌa̱n a̱ i̱i̱n 
xaanꞌ miiꞌ naniꞌ a̱ Gólgota, te̱ kivi̱ꞌ ja̱a̱nꞌ kuni 
kachi̱ a̱ xiinꞌ tu̱ꞌu̱n hebreo ndii: “I̱kiꞌ xíniꞌ 
ndi̱i̱.” 



Te̱ i̱kanꞌ ni̱ ku̱xi̱ ña̱ꞌaꞌ ra̱ nuu̱ꞌ krusín. Te̱
taṯaꞌviꞌ xi̱i̱nꞌ a̱ ni̱ ku̱xi̱ ra̱ i̱i̱n te̱ yivi̱ꞌ nuu̱ꞌ i̱i̱n 
krusín. I̱i̱n ra̱ nda̱ꞌaꞌ kua̱ꞌa̱ a̱, 
te̱ i̱nga̱ ra̱ nda̱ꞌaꞌ i̱ti̱n a̱. 
Te̱ Jesús naá ma̱ꞌinꞌ. 



Te̱ ni̱ xiꞌi̱ ñu̱ꞌu̱, te̱ ni̱ ndata̱ꞌ ma̱ꞌinꞌ toto ̱ña̱ taꞌnuꞌ i̱ꞌnu̱ ti̱xi̱n 
yu̱kunꞌ kaꞌnuꞌ. Sa̱kanꞌ te̱ ni̱ kaꞌa̱n tiꞌeꞌ Jesús ndii: ―Ta̱taa̱, 
nda̱ꞌaꞌ yoꞌó nataxiꞌ i̱ nimá i̱ ―ni̱ kachi̱ a̱. Te̱ ndi̱ꞌi̱ so̱ꞌo̱ ni̱ kaꞌa̱n 
a̱ ña̱ ja̱a̱nꞌ, te̱ ni̱ xiꞌi̱ a̱. 



Te̱ xaḵuaa̱ꞌ kii̱ꞌ sakooꞌ tu̱ꞌva̱ xiinꞌ mi̱iꞌ 
ne̱ yivi̱ꞌ xaꞌa̱ꞌ kivi̱ꞌ sábado, ña̱
xina̱ndiee̱ꞌ ni̱a̱ ndii, ni̱ xa̱a̱
José, te̱ ñu̱u̱ Arimatea. 
Te̱ ja̱a̱nꞌ ndii, i̱i̱n te̱
kaꞌnuꞌ te̱i̱n te̱ xaꞌndia 
chuunꞌ nduuꞌ ra̱. Te̱
ni̱ ndiatu̱ i̱ni̱ tu̱
te̱ ja̱a̱nꞌ 

Sa̱kanꞌ te̱ ni̱
saṯaꞌ̱ José ja̱a̱nꞌ i̱i̱n 
toto ̱ya̱a̱ ndiká, te̱
ni̱ saṉuuꞌ ra̱ ñu̱ꞌuꞌ 

ndeꞌi̱ Jesús. 



I̱kanꞌ te̱ ni̱ ti̱suku̱ꞌ ra̱ a̱ toto ̱ja̱a̱nꞌ. 
Te̱ ni̱ xaꞌa̱n chi̱naá ra̱ a̱ ti̱xi̱n yavi̱ 
ndi̱i̱, ña̱ ni̱ xa̱ti̱a̱ ra̱ to̱koꞌ ka̱va̱ꞌ. 
Te̱ ni̱ saṯuvi̱ꞌ ra̱ i̱i̱n yuu̱ꞌ ña̱ 
nda̱si̱ ra̱ yu̱ꞌuꞌ yavi̱ 
ja̱a̱nꞌ. ña̱ xa̱ꞌaꞌ ka̱ꞌndi̱a̱
chuunꞌ Ndiosí i̱i̱n 
yivi̱ꞌ yoꞌoꞌ. 

Te̱ ni̱ xa̱ndi̱e̱ni 
xiinꞌ mi̱iꞌ ra̱, te̱ ni̱ 

nda̱ꞌni̱ ra̱ miiꞌ nduꞌu̱ꞌ 
Pilato, te̱ ni̱ xika̱n ra̱ 

ñu̱ꞌuꞌ ndeꞌi̱ Jesús 
nuu̱ꞌ te̱ ja̱a̱nꞌ. 



Te̱ i̱nga̱ kivi̱ꞌ, kii̱ꞌ ni̱ xkaꞌndi̱a̱ kivi̱ꞌ ña̱ sakooꞌ 
tu̱ꞌva̱ xiinꞌ miiꞌ ni̱a̱ xaꞌa̱ꞌ kivi̱ꞌ 
sábado, ña̱ xina̱ndiee̱ꞌ ni̱a̱
ja̱a̱nꞌ ndii, ni̱ na̱kaya̱ saḵuuꞌ 
sutu̱ kuuꞌ nu̱uꞌ xiinꞌ te̱
fariseo nuu̱ꞌ Pilato.



Te̱ ni̱ kaꞌa̱n ra̱ ndii: ―Tákuiꞌe, nakaꞌanꞌ ndu̱
ña̱ ni̱ kaꞌa̱n te̱ ja̱a̱nꞌ, te̱ ni̱
xi̱ni̱ xaꞌanꞌ ne̱ yivi̱ꞌ, kii̱ꞌ ni̱ t
iaku̱ ra̱ ndii: “Kivi̱ꞌ 
ña̱ uni̱, te̱ na̱ti̱a̱ku̱
tu̱ku̱u̱ i̱”, ni̱ kachi̱ ra̱. 



Te̱ ni̱ ki̱e̱e̱ ra̱ kuaꞌa̱n ra̱, te̱ ni̱ xaa̱ ra̱ i̱kanꞌ, 
te̱ ni̱ chi̱nduꞌu̱ꞌ ra̱ i̱i̱n tuni̱
xata̱ꞌ yuu̱ꞌ ña̱ ndasi yu̱ꞌuꞌ 
yavi̱ ja̱a̱nꞌ. Sa̱kanꞌ te̱ ni̱
na̱ko̱o̱ ra̱ te̱ xíinꞌ ja̱a̱nꞌ te̱
ko̱to̱ ra̱ a̱. 



Kii̱ꞌ ni̱ xkaꞌndi̱a̱ kivi̱ꞌ sábado, ña̱
xina̱ndiee̱ꞌ ne̱ yivi̱ꞌ ndii, ni̱a̱ꞌa̱ va̱
kivi̱ꞌ nu̱uꞌ xaꞌa̱ꞌ xi̱mana, te̱ ni̱
xaꞌa̱n María Magdalena xiinꞌ 
i̱nga̱ ka ̱María yavi̱ ndi̱i̱
miiꞌ naá ñu̱ꞌuꞌ 
ndeꞌi̱ Jesús.



Te̱ ndi̱e̱eꞌ va̱ ni̱ ka̱nda̱, saḵanꞌ ña̱ ni̱ 
nu̱u̱ i̱i̱n ángele, ña̱ xikaꞌ nuuꞌ nuu̱ꞌ 
xto̱ꞌo̱ e̱ꞌ Ndiosí, ndi̱viꞌ, te̱ ni̱ xaa̱ 
a̱ yavi̱ ndi̱i̱ ja̱a̱nꞌ, te̱ ni̱ saṯuvi̱ꞌ 
a̱ yuu̱ꞌ ña̱ ndasi yiꞌeꞌ ja̱a̱nꞌ, 
te̱ ni̱ xi̱ku̱nduꞌu̱ꞌ a̱ 
xata̱ꞌ yuu̱ꞌ ja̱a̱nꞌ. 

Te̱ xaꞌa̱ꞌ a̱ ña̱ 
ni̱ yi̱ꞌvi va̱ te̱ xíinꞌ 

ni̱ xa̱a̱ ángele ja̱a̱nꞌ 
ndii, kisiꞌ vi̱ꞌ ña̱ꞌaꞌ a̱ 

nde̱e̱ ni̱ ku̱ni̱a̱a̱ꞌ 
xa̱chiꞌ ra̱. 



I̱kanꞌ te̱ ni̱ kaꞌa̱n ángele xiinꞌ ña̱ꞌaꞌ ja̱a̱nꞌ 
ndii: ―Kuän yiꞌvi ndo̱ꞌ, xiní i̱ ña̱ Jesús, 
ña̱ ni̱ xiꞌi̱ nuu̱ꞌ krusín, nandukuꞌ 
ndo̱ꞌ. Kö̱o̱ꞌ ka̱ ñu̱ꞌuꞌ ndeꞌi̱ a̱ 
naá yoꞌoꞌ, saḵanꞌ ña̱ xa̱ ni̱
na̱ti̱a̱ku̱ a̱ sa̱a̱ niiꞌ ni̱
kaꞌa̱n a̱. Ni̱a̱ꞌa̱ ndo̱ꞌ te̱
ku̱ni̱ ndo̱ꞌ miiꞌ ni̱
naa̱ a̱. 



Sa̱kanꞌ te̱ yachi̱ va̱ ni̱ ki̱e̱e̱ ne̱ ja̱a̱nꞌ yavi̱ ja̱a̱nꞌ 
kuaꞌa̱n ni̱a̱. Yiꞌvi ni̱a̱, te̱ va̱ꞌa̱ tu̱ kuni ni̱a̱. 
Taxtaꞌanꞌ ni̱a̱ te̱ kaꞌa̱n ni̱a̱ ña̱ ja̱a̱nꞌ xiinꞌ 
te̱ nda̱ꞌaꞌ xaꞌa̱ꞌ a̱. Xa ̱saḵanꞌ ni̱, te̱ ni̱
na̱taꞌanꞌ Jesús xiinꞌ ni̱a̱, te̱ ni̱ kaꞌa̱n a̱ 
ndii: ―Na ko̱o̱ na ña̱ mani̱ꞌ xiinꞌ 
ndo̱ꞌ ―ni̱ kachi̱ a̱. Te̱ ni̱ ku̱ya̱ti̱n ni̱a̱ 
miiꞌ iinꞌ a̱, te̱ ni̱ xi̱kuita̱ xitiꞌ ni̱a̱ 
nuu̱ꞌ a̱, te̱ ni̱ 
nu̱mi̱ ni̱a̱ 

xaꞌa̱ꞌ a̱ tiinꞌ kaꞌnuꞌ ña̱ꞌaꞌ ni̱a̱.



Ndiꞌiꞌ ndo̱soꞌ̱, te̱ ni̱ tuvi̱ a̱ nuu̱ꞌ te̱ uxi̱ i̱i̱n taꞌan ja̱a̱nꞌ kii̱ꞌ ndieeꞌ 
ra̱ nuu̱ꞌ mesa. Te̱ ni̱ ka̱ni̱ kuento ña̱ꞌaꞌ a̱ xaꞌa̱ꞌ a̱ ña̱ nï̱ ka̱ndi̱xaꞌ 
ña̱ꞌaꞌ ra̱ xiinꞌ xaꞌa̱ꞌ ña̱ xi̱i̱ nimá ra̱. Kua̱chi̱ ndii nï̱ ka̱ndi̱xaꞌ ra̱ ña̱
ni̱ kaꞌa̱n ne̱ yivi̱ꞌ xiinꞌ ra̱ ña̱ ni̱ na̱ti̱a̱ku̱ a̱. Sa̱kanꞌ te̱ kii̱ꞌ ndi̱ꞌi̱ ni̱

kaꞌa̱n xto̱ꞌo̱ e̱ꞌ Jesús xiinꞌ ra̱ ndii, ni̱ nda̱a̱ a̱ ndi̱viꞌ, te̱ ni̱
xi̱ku̱nduꞌu̱ꞌ a̱ nda̱ꞌaꞌ kua̱ꞌa̱ Ndiosí. 

’Kua̱chi̱ ndii kundani̱ yaꞌa̱ Ndiosí ne̱ yivi̱ꞌ i̱i̱n 
yivi̱ꞌ, saḵanꞌ na ni̱ ti̱ꞌviꞌ a̱ yuꞌu̱, ña̱ nduuꞌ siꞌe̱
a̱ ña̱ i̱i̱n nda̱a̱ꞌ tilu̱ꞌ, i̱i̱n yivi̱ꞌ yoꞌoꞌ. Te̱ yo̱o̱

ka̱ i̱ni̱ xini yuꞌu̱ ndii, kö̱o̱ꞌ kivi̱ꞌ ku̱vi̱
ni̱a̱ nuu̱ꞌ Ndiosí, süu̱ꞌ ja̱a̱nꞌ ndii 

                  na̱ti̱i̱n ni̱a̱ kivi̱ꞌ ñu̱u̱ ña̱
                      kö̱o̱ꞌ kivi̱ꞌ ndiꞌiꞌ. 



Romans 3:23 te̱ xaꞌa̱ꞌ a̱ ña̱ sa̱kuuꞌ e̱ꞌ xaaꞌ kua̱chi̱ ndii, xikaꞌ yooꞌ 
e̱ꞌ nuu̱ꞌ Ndiosí, te̱ kü̱vi̱ ku̱ni̱ e̱ꞌ ña̱ nda̱tu̱nꞌ a̱. 

Romans 6:23 Sa̱kanꞌ ña̱ ya̱ꞌvi̱ e̱ꞌ ña̱ na̱ti̱i̱n e̱ꞌ xaꞌa̱ꞌ kua̱chi̱ e̱ꞌ ndii, 
ña̱ kuní a̱ ku̱vi̱ e̱ꞌ nduuꞌ a̱. Ndisu̱ tu̱mani̱ꞌ ña̱ na̱ti̱i̱n e̱ꞌ nda̱ꞌaꞌ 

Ndiosí xaꞌa̱ꞌ a̱ ña̱ i̱ni̱ e̱ꞌ xini e̱ꞌ xto̱ꞌo̱ e̱ꞌ Jesucristo ndii, kivi̱ꞌ ñu̱u̱
ña̱ kö̱o̱ꞌ kivi̱ꞌ ndiꞌiꞌ nduuꞌ a̱. 

Hebrews 9:27 Te̱ sa̱kanꞌ tu̱ yooꞌ, ne̱ yivi̱ꞌ i̱i̱n yivi̱ꞌ ndii, untaꞌ 
kui̱ti̱ꞌ xiꞌí e̱ꞌ, ndiꞌ̱i̱ ja̱a̱nꞌ te̱ kua̱xi̱ ña̱ sa̱naꞌmá Ndiosí yooꞌ xaꞌa̱ꞌ ña̱

ni̱ xa̱a̱ e̱ꞌ. 

Ephesians 2:8,9 Kua̱chi̱ ndii, xaꞌa̱ꞌ a̱ ña̱ ndani̱ mi̱iꞌ Ndiosí yooꞌ, 
na ni̱ sa̱kakú a̱ yooꞌ nuu̱ꞌ kua̱chi̱ e̱ꞌ xaꞌa̱ꞌ a̱ ña̱ i̱ni̱ e̱ꞌ xini e̱ꞌ Jesús. 
Sa̱kanꞌ ña̱ kü̱vi̱ sa̱kakú xiinꞌ miiꞌ mi̱iꞌ e̱ꞌ, süu̱ꞌ ja̱a̱nꞌ ndii, Ndiosí 

xamaníꞌ ña̱ ja̱a̱nꞌ nuu̱ꞌ e̱ꞌ. Te̱ süu̱ꞌ xaꞌa̱ꞌ ña̱ va̱ꞌa̱ ña̱ xaaꞌ e̱ꞌ 
sa̱kakú a̱ yooꞌ, ko̱to̱ ka̱ kaꞌa̱n ni̱nu̱ yo̱o̱ ka̱.



Romans 10:9,10 Sa̱kanꞌ ña̱ naaꞌ kaꞌa̱n u̱nꞌ xiinꞌ yu̱ꞌuꞌ u̱nꞌ ña̱
Jesús nduuꞌ xto̱ꞌo̱ nuu̱ꞌ sa̱kuuꞌ ña̱ꞌa̱, te̱ i̱ni̱ u̱nꞌ xiinꞌ nimá u̱nꞌ ña̱ ni̱

sa̱na̱tiaku ñaꞌ̱aꞌ Ndiosí ndii, kaku̱ u̱nꞌ nuu̱ꞌ kua̱chi̱ u̱nꞌ. Kua̱chi̱
ndii xiinꞌ nimá e̱ꞌ i̱ni̱ e̱ꞌ xini ña̱ꞌaꞌ e̱ꞌ te̱ xanda̱ku Ndiosí nimá e̱ꞌ 

nuu̱ꞌ a̱. Te̱ xiinꞌ yu̱ꞌuꞌ e̱ꞌ kaꞌán e̱ꞌ ña̱ nakuni ña̱ꞌaꞌ e̱ꞌ nuu̱ꞌ ne̱ yivi̱ꞌ 
te̱ sa̱kakú a̱ yooꞌ nuu̱ꞌ kua̱chi̱ e̱ꞌ. 

John 3:16,17 ’Kua̱chi̱ ndii kundani̱ yaꞌa̱ Ndiosí ne̱ yivi̱ꞌ i̱i̱n yivi̱ꞌ, 
sa̱kanꞌ na ni̱ ti̱ꞌviꞌ a̱ yuꞌu̱, ña̱ nduuꞌ siꞌe̱ a̱ ña̱ i̱i̱n ndaa̱̱ꞌ tilu̱ꞌ, i̱i̱n yivi̱ꞌ 
yoꞌoꞌ. Te̱ yo̱o̱ ka̱ i̱ni̱ xini yuꞌu̱ ndii, kö̱o̱ꞌ kivi̱ꞌ ku̱vi̱ ni̱a̱ nuu̱ꞌ Ndiosí, 
süu̱ꞌ ja̱a̱nꞌ ndii naṯi̱i̱n ni̱a̱ kivi̱ꞌ ñu̱u̱ ña̱ kö̱o̱ꞌ kivi̱ꞌ ndiꞌiꞌ. Kua̱chi̱ ndii 

nï̱ ti̱ꞌviꞌ a̱ yuꞌu̱, ña ̱nduuꞌ siꞌe̱ a̱, xaa̱ i̱ i̱i̱n yivi̱ꞌ te̱ kaṯunꞌ i̱ ne̱ yivi̱ꞌ 
ja̱a̱nꞌ xaꞌa̱ꞌ kuac̱hi̱ ni̱a̱. Süu̱ꞌ ja̱a̱nꞌ ndii ni̱ ti̱ꞌviꞌ a̱ yuꞌu̱ xa̱a̱ i̱ te̱ 

sa̱kakú ñaꞌ̱aꞌ a̱ xiinꞌ nda̱ꞌaꞌ i̱ nuu̱ꞌ kua̱chi̱ ni̱a̱. 



1 John 5:11-13 Te̱ xaꞌa̱ꞌ ña̱ yo̱ꞌo̱ꞌ nduuꞌ ña̱ ni̱ ndieeꞌ yu̱ꞌuꞌ 
Ndiosí, ña̱ ni̱ ta̱xi̱ a̱ kivi̱ꞌ ñu̱u̱ e̱ꞌ ña̱ kö̱o̱ꞌ kivi̱ꞌ ndiꞌiꞌ. Te̱ kivi̱ꞌ ñu̱u̱

e̱ꞌ ja̱a̱nꞌ ndii, nda̱ꞌaꞌ siꞌe̱ a̱ ja̱a̱nꞌ natiinꞌ e̱ꞌ. Ne̱ i̱ni̱ xini siꞌe̱
Ndiosí ndii, natiinꞌ ni̱a̱ kivi̱ꞌ ñu̱u̱ ña̱ kö̱o̱ꞌ kivi̱ꞌ ndiꞌiꞌ, ndisu̱ ne̱ 
ï̱ni̱ xini siꞌe̱ a̱ ja̱a̱nꞌ ndii, kö̱o̱ꞌ kivi̱ꞌ ñu̱u̱ ja̱a̱nꞌ natiinꞌ ni̱a̱. Keꞌi i̱

ña̱ yoso̱ꞌ yoꞌoꞌ nuu̱ꞌ ndoꞌó, ne̱ i̱ni̱ xini siꞌe̱ Ndiosí, te̱ ku̱ni̱ ndo̱ꞌ 
ña ̱xa̱ kumiꞌ ndo̱ꞌ kivi̱ꞌ ñu̱u̱ ña̱ kö̱o̱ꞌ kivi̱ꞌ ndiꞌiꞌ, 

te̱ i̱ni̱ ndo̱ꞌ ku̱ni̱ ndo̱ꞌ siꞌe̱ a̱ ja̱a̱nꞌ. 



San Mateo 26-28; San Lucas 22-24; 
San Juan 13-21 

Storyline by: Edward D. Hughes
Illustrated by: Janie Forest

and Alastair Paterson
Adapted by: Lyn Doerksen

©2026 Bible for Children, Inc.
www.M1914.org       www.bibleforchildren.org

Mixtec, Ayutla NT (miy) © 2016, Wycliffe Bible 
Translators, Inc. All rights reserved. 

https://live.bible.is/bible/MIYWYI/MAT/1

https://live.bible.is/bible/MIYWYI/MAT/1
https://live.bible.is/bible/MIYWYI/MAT/1

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26
	Slide Number 27
	Slide Number 28
	Slide Number 29
	Slide Number 30

